
				এই পাতাটির মুদ্রণ সংশোধন করা প্রয়োজন। 
Վ Տ Հ মোহন অমনিবাস
“সেই লোভেই তো দিয়েছি। একেবারে ছয় মাসের ভাড়া আমাকে অগ্রিম দিয়েছে। ভাবলাম, যে লোক এমন সাচ্চা, তার কাছে ভাড়া দিয়ে কোন বেগ পেতে হবে না। কিন্তু আপনি বলছেন, দসু মোহন ভাড়া নিয়েছে—তবে ?”
মিঃ স্যানিয়েল হাসিয়া কহিলেন, “তবে আমি যখন সংবাদ পেয়েছি, আপনার চিন্তিত হবার প্রয়োজন নেই। আমি আজ রাত্রেই সব বন্দোবস্ত ক’রে ফেলছি।”
ডাঃ গুপ্ত কহিলেন, “আপনার পুত্ৰও তো সেখানে আছে, বলছেন?” “হা, ডাঃ গুপ্ত। প্রথমে তাকে উদ্ধার করতে হবে। পরে অন্য কিছু।” মিঃ স্যানিয়েল গম্ভীর কণ্ঠে কহিলেন।
ডাঃ গুপ্ত ক্ষণকাল চিন্তা করিয়া কহিলেন, “আমার ইচ্ছা হয়, আপনাকে একটু সাহায্য করি। কারণ ওই প্রাসাদের পিছনে একটি গুপ্ত-দ্বার আছে। দাঁড়ান, তার চাবি আপনাকে निं३ ।” -
ডাঃ গুপ্ত উঠিয়া গেলেন ও অনতিবিলম্বে একটি চাবি হাতে লইয়া প্রত্যাবর্তন করিয়া কহিলেন, “এই নিন, মিঃ স্যানিয়েল, গুপ্ত-দ্বারের চাবি। হা, আর এক কথা। এই প্রাসাদটা কেনবার পর আমি কিছুদিন সে স্থানে বাস করেছিলাম। আপনি শুনেছেন বোধহয়, আমি ব্যবসা-সংক্রান্ত বিষয়ে অধিকাংশ সময়ই ভারতের নানাস্থানে ঘুরে বেড়াই। সুতরাং আমার বাঘা নামে একটা যে ভীষণ কুকুর আছে, সেটা ওই প্রাসাদের মধ্যেই একজন ভৃত্যের তত্ত্বাবধানে রেখে দিয়েছি। রাত্রিতে বাঘা ছাড়া থাকে। তাকে আয়ত্তে আনতে পারবেন তো?” মিঃ স্যানিয়েল মৃদু হাসিয়া কহিলেন, “জীবনে অনেক বাঘার দর্শনই পেয়েছি, ডাঃ গুপ্ত। সুতরাং ওসব জন্তুকে আয়ত্তে আনবার কৌশল আমি বিশেষরূপেই আয়ত্ত করেছি— সেজন্য আপনি উদ্বিগ্ন হবেন না। হা, আর এক কথা, আপনার কি আমার সঙ্গে যাবার সুবিধা হবে?
ডাঃ গুপ্ত চিন্তিত মুখে কহিলেন, “আমি দুঃখিত, মিঃ স্যানিয়েল। আজ রাত্রেই আমাকে বাইরে যেতে হবে—নইলে সানন্দে আপনার সাথী হতাম। আপনি গুপ্ত-দ্বারের চাবি এই বাঙুলোর চাকরদের কাছে দিয়ে যাবেন।” శ
“অশেষ ধন্যবাদ, ডাঃ গুপ্ত। আপনার এই ব্যবহার ও উপকার আমার বহুদিন মনে থাকবে।” বলিয়া মিঃ স্যানিয়েল উঠিয়া দাঁড়াইলেন। ക്
পরস্পর করমর্দনান্তে ডাঃ গুপ্ত কহিলেন, “আপনি বেনারসে কোথায় বাসা নিয়েছেন?” “ম্যাজিস্ট্রেট করের অতিথি হয়ে আছি।” বলিয়া মিঃস্যানিয়েল পুনরায় এক প্রস্থ ধন্যবাদ বিতরণের পর ডাঃ গুপ্তের বাঙলো হইতে বাহির হইয়া বেনারসে মিঃ করের বাঙলোয় প্রত্যাবর্তন করিলেন।
মিঃ স্যানিয়েল মধ্যাহ্ন ভোজনের পর বিশেষ আয়োজনে ব্যাপৃত হইয়া পড়িলেন। তিনি আদালতে মিঃ করের সহিত সাক্ষাৎ করিয়া চারজন বিশ্বাসী, বলবান,সাহসী ব্যক্তির বন্দোবস্ত হইতে পারে কিনা জিজ্ঞাসা করিলেন।
“অনায়াসে হতে পারবে, স্যানিয়েল। আমি এমন কয়েকজন লোককে জানি, যারা অর্থ পেলে প্রাণ দিতে দ্বিধা করে না। আমি আদালতের পর লোকের বন্দোবস্ত করে দেব।” মিঃ কর কহিলেন।

